
ԺԳ.00.02. - <<Դասավանդման և դաստիարակության մեթոդիկա>>

(ֆիզիկական կուլտուրա) մասնագիտությամբ
մանկավարժական գիտությունների թեկնածուի գիտական

աստիճանի հայցման ատենախոսության

Ս Ե ՂՄԱ ԳԻ

ԵՐԵՎԱՆ 2004

© National Library of Armenia        OCR by Portmind



Ատենախոսության թեման հաստատվել է Երևանի ֆիզիկական կուլտուրայի

հայկական պետական ինստիտուտում

ԳԻՏԱԿԱՆ ՂԵԿԱՎԱՐ հոգեբանական գիտությունների

դոկտոր Հ.Մ.Ավանեսյան

ՊԱՇՏՈՆԱԿԱՆ ԸՆԴԴԻՄԱԽՈՍՆԵՐ մանկավարժական գիտությունների

դոկտոր Վ.Ֆ.Գրիգորյան

մանկավարժական գիտությունների

թեկնածու Հ.Գ.Թումանյան

ԱՌԱՋԱՏԱՐ ԿԱԶՄԱԿԵՐՊՈՒԹՅՈՒՆ Երևանի պետական տնտեսագիտական

ինստիտուտ

Ատենախոսության պաշտպանությունը կկայանա 2004թ. դեկտեմբերի 28-ին,
ժամը 140-ին, Երևանի Խ. Աբովյանի անվան հայկական պետական մանկա-

վարժական համալսարանին առընթեր գիտական աստիճաններ շնորհող 020
մասնագիտական խորհրդի նիստում:

Հասցեն՝ 375010, ք. Երևան, Խանջյան 5:

Ատենախոսությանը կարելի է ծանոթանալ Խ. Աբովյանի անվան հայկական

պետական մանկավարժական համալսարանի գրադարանում:

Սեղմագիրն առաքված է 2004թ. նոյեմբերի 24-ին:

Մասնագիտական խորհրդի գիտական քարտուղար,
Ո

հոգեբանական գիտությունների դոկտոր Վ.Ս.Կարապետյան

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

ԹԵՄԱՅԻ ԱՐԴԻԱԿԱՆՈՒԹՅՈՒՆԸ: ժամանակակից խոշոր մրցաշարերի
(օլիմպիական խաղեր, աշխարհի առաջնություններ և այլն) վերլուծությունը ցույց
է տալիս այն փաստը, որ սպորտը աստիճանաբար հեռանում իր հիմնական
առաքելությունից մարդկային ուժի, գեղեցկության, ընդունակությունների,
հնարավորությունների ստուգատես-մրցույթի և այն մարդասիրական գաղա-
փարներից, որոնք առաջ էր քաշել նոր օլիմպիական խաղերի հիմնադիր Պիեռ Դե
Կուբերտենը: Նշված օրինաչափությունը պայմանավորված բարձր նվաճում-
ների սպորտի ամենօրյա մրցակցության աճով, քաղաքականացմամբ,
կոմերցիոնալիզացիայով, որն ի վերջո վերածվում է ժամանակակից տեխնոլո-
գիաների (կենսաբանական, բժշկական, հոգեբանական և տեխնիկական)
<<հակամարտության>>: Սակայն Հայաստանի մարզիկների համար սպորտի դերն
ու նշանակությունը չի նվազել, այլ ընդհակառակը, ավելի արդիական և
հոգեբանական նշանակություն ունի: Այսօրվա սպորտում, որը կրում
պրոֆեսիոնալ բնույթ, բարձր մարզական նվաճումների կարելի է հասնել ոչ
միայն քրտնաջան աշխատանքի՝ մարզումների շնորհիվ, այլև գիտության
ժամանակակից մարզական մեթոդիկաների և այլ օժանդակ (տեխնիկական)
միջոցների ներդրումով: Ֆիզիկական տարբեր ընդունակությունների (ուժ,
արագություն, դիմացկունություն և այլն) զարգացման, տեխնիկայի կատարելա-
գործման, տակտիկական զինանոցի հարստացման, հոգեբանական պատրաս-
տականության բարելավման համար անհրաժեշտ է ներդնել մոդելավորման
մեթոդը և լայնորեն օգտվել տարբեր մարզասարքերից:

Գիտամեթոդական գրականության ուսումնասիրությունը և վերլուծու-
թյունը (Վ.Զ.Հովհաննիսյան, 1974; В.В.Тимошенков, В.Г.Половцев, 1980;
R.B.Edmund, 1996) ցույց տալիս, որ ուժեղագույն հեծանվորդների տարեկան
աշխատանքի ծավալը կազմում է 40-45000կմ., իսկ օրական մարզումները
հասնում են 6 ժամի: Այդ օրինաչափությունը բնորոշ է ոչ միայն հեծանվային, այլև
ուրիշ ցիկլիկ մարզաձևերին (լող, դահուկավազք և այլն), որտեղ շաբաթական
պարապմունքների քանակը տատանվում է 12-20-ի սահմաններում, ինչը մի շարք
խնդիրներ առաջադրում սպորտի գիտնականներին: Հետազոտության
արդիականությունը պայմանավորված է նրանով, որ վերջին 2 տասնամյակում
մասնագետներին (С.Б.Беляев, С.М.Гордон, 1983; R.B.Edmund, 1995;
Ֆ.Գ.Ղազարյան, Ա.Ա.Գրիգորյան, 1997; А.Е.Власов, В.Г.Никитушкин, 2000)
շատ են հետաքրքրում այնպիսի հարցեր, որոնք կապված են մեծ մարզումային
բեռնվածությունների ազդեցության և նրանց կառավարման գործընթացի հետ:
Այդ գործընթացում շատ մեծ տեղ է հատկացվում մարզմանը, տարբեր

մարզասարքերի կիխրառմանը սպո Ոտային գործունեության մոդելավորման

բնագավառում, որոն@ug եղանակներԻ էլ հանդիսանում են կենսաբանական

հետադարձ կապը, օ ժամանակակից համակարգիչները և չափող սարքերը:

Սակայն հեծանվայի ին սպորտում, որտեղ մարզումներն ու մրցումներն

անցկացվում են մեծ Ամասամբ խճուղիներում, բացօդյա, հաճախ անբարենպաստ

կլիմայական պայման սներում, մոդելա Վորման կիրառումը դառնում է շատ ավելի

այժմեական: Գոյությյուն ունեցող բոլոր տեսակի տենզոմետրիկ շտապ
հաղորդման ցուցիչնէՑերը բնական ԱՎմաններում իրենց չեն արդարացնում:

Անհրաժեշտաբար պսահանջ է առա Ջանում լաբորատոր (մարզադահլիճային)

պայմաններում մարզզումների և մրցուների մոդելավորման համար ստեղծել
համապատասխան մի՛ սարք, որը կնպաստի ուսումնամարզական գործընթացի

հիմնավորված անհալ տականացմանը:
ՀԵՏԱԶՈՏՈՒԹՅԱՆ ՄԵԹՈԴԱԲԱԿԱՆ ՀԻՄՔԸ: Գիտության, այդ թվում

նաև մանկավարժութ յան առաջադիմական բնույթը կայանում է նրանում, որ
գիտական ճանաչմայն հիմնական մեթոդներից է հանդիսանում իրական

օբյեկտների մոդելների կառուցումը և Խսումնասիրությունը: Գրականության մեջ

(А.В.Гурский, 1981; В.Л.Уткин, 1985; И.Д.Жинкин, 1986; А.Л.Попов, 2000)
մոդելավորման մեթուռը կարևորվում է երկու տեսակետից. առաջին՝ ուսուցման

համակարգում մոդե լի և մոդելավոման հասկացությունների ներմուծման

անհրաժեշտությունից, երկրորդ՝ մոՌելավորման կիրառման ձևերի և վայրի

հետազոտությունից որպես դիտարկվող երևույթներում առանձնահատկություն

ների և հարաբերու թյունների հասմատագրման և բացահայտման առավել
տեսանելի միջոց:

ՀԵՏԱԶՈՏՈՒ,ԹՅԱՆ ՎԱՐԿԱԾԸ: Հետազոտությունում առաջադրված է
հետևյալ վարկածը. հեծանվորդի Ուսոմնամարզական գործընթացի բարելաւ

վումը և մարզական Ծվաճումների աճը գիտականորեն կապահովվեն, եթե հաշվի

առնվի այն գործոնների համակարգը, ուր կարևորագույն տեղ է զբաղեցնում
մարզումների անհա լոականացումը (Ամտորոպո-մորֆոլոգիական, ֆիզիոլոգիա-

կան, կենսամեխանի յական և հոգեբանական չափանիշները), որի իրագործման

նպատակահարմար Խղանակ է հանդիսանում մարզիկի սպորտային գործունեու-

թյան մոդելավորումէ արդի պահանջներին համապատասխանող տեխնիկական

մարզումային համալ իրի միջոցով:
ՀԵՏԱԶՈՏՈՒԹՅԱՆ ՆՊԱՏԱԿԸ: Հեծանվասպորտում մարզական գործու-

նեության և հեծանվխրդների անհատական (մարդաչափական, հոգեբանական և
ֆիզիոլոգիական) Կյռանձնահատկությունների համալիր ուսումնասիրության

միջոցով բացահայևյել մոդելավորման չափորոշիչները, դրանց հիման վրա

կառուցել հատուկ մ<րզասարք և մշակելմոդելավորող մարզումների համակարգ

ուսումնամարզակարձգործընթա առավել արդյունավետ դարձնելու համար:

ՀԵՏԱԶՈՏՈՒԹՅԱՆ ԽՆԴԻՐՆԵՐԸ: Հետազոտության խնդիրներն են՝
1. Տեսականորեն ուսումնասիրել մարզիկ-մարզասարք (մարդ-մեքենա)

համակարգի մանկավարժահոգեբանական և մորֆոֆունկցիոնալ առանձնա-
հատկությունները, առանձնացնելով մոդելավորման մեթոդաբանական հիմունք-
ները:

2. Որոշել ցիկլիկ մարզական գործունեության, և հատկապես
հեծանվասպորտի մարզումային ու մրցակցական գործունեության կառուց-
վածքային յուրահատկությունները և հեծանվորդի պատրաստականությանը
ներկայացվող ժամանակակից պահանջները:

3. Թեստավորել բարձրակարգ հեծանվորդի մարդաչափական,
ֆունկցիոնալ և հոգեբանական առանձնահատկություններն ու փորձարարական
ուսումնասիրությունների հիման վրա հիմնավորել և կառուցել հատուկ
մարզասարք (հեծանվադազգահ):

4. Լաբորատոր (մոդելավորող) գիտափորձի միջոցով մշակել մարզա-
կան (հեծանվային սպորտի) գործունեությանը համապատասխանող անհատա-
կան մարզումների մեթոդիկա:

5. Հեծանվորդի տարբեր մարզումային ուղղվածություն ունեցող
ռեժիմների մոդելավորող մեթոդիկան ներդնել հեծանվորդների պատրաստու-
թյան գործընթացում:

ՀԵՏԱԶՈՏՈՒԹՅԱՆ ՄԵԹՈԴՆԵՐԸ: Նշված նպատակի իրագործումն
առաջադրեց կիրառել հետևյալ մեթոդները՝

դիտում (գրանցումներով մարզումային և մրցումային պայմաններում,
տեսաֆիլմերի վերլուծություն),
բնական և լաբորատոր գիտափորձ,
գիտական և գիտամեթոդական գրականության ուսումնասիրում և
վերլուծություն,
անատոմոմորֆոլոգիական ցուցանիշների ուսումնասիրում,
հոգեբանական թեստավորում,
հոգեֆիզիոլոգիական ախտորոշում (ռեակցիա, նյարդային համակարգ),
հատուկ մոդելավորող վելոէրգոմետրիկ թեստ (շարժողական ընդունա-
կությունների թեստավորում):
վիճակագրության վերլուծության ապարատ:
ՀԵՏԱԶՈՏՈՒԹՅԱՆ ՕԲՅԵԿՏԸ: Օբյեկտը հանդիսացել է հեծանվորդ-

մարզիկը և նրա անհատական առանձնահատկությունների (անատոմոմորֆո-
լոգիական, ֆիզիոլոգիական, կենսամեխանիկական և հոգեբանական չափանիշ-
ները) դրսևորումը սպորտում:

5
4

© National Library of Armenia



ՀԵՏԱԶՈՏՈՒԹՅԱՆ ԱՌԱՐԿԱՆ: Առարկան հանդիսացել է հեծանվորդի
մարզումային գործընթացի անհատականացման արդյունավետ միջոցների
զուգակցումը մոդելավորող մարզումների գործընթացում:

ՀԵՏԱԶՈՏՈՒԹՅԱՆ ՀԱՄԱԿԱԶՄԸ ԵՎ ԿԱԶՄԱԿԵՐՊՈՒՄԸ: Հետազոտության
համակազմը կազմել է <<Հայաստան>> սպորտային ընկերության մարզադպրոցի,
Օլիմպիական հերթափոխի հանրապետական մանկապատանեկան մարզադպրո-

ցի, <<Աշխատանքային հերթափոխ>> կամավոր սպորտային ընկերության, ՀՀ
հեծանվային սպորտի հավաքական թիմի անդամների և ֆիզկական կուլտուրայի
ինստիտուտի ուսանողների քանակից ընտրված խճուղային մրցումներում
մասնագիտացող ՀՀ | կարգային և սպորտի վարպետ (ՍՎ) հեծանվորդները:

Սպորտի վարպետների (ՍՎ) խմբում ընդգրկվել են 17-ից մինչև 25
տարեկան 7-8 և ավելի տարի մարզական փորձ ունեցող աշխարհի
առաջնությունների, միջազգային մրցումների մասնակիցներ և մրցանակա-
կիրներ, ՀՀ չեմպիոններ, իսկ | կարգայինների խմբում՝ 17-19 տարեկան 5-ից
մինչև 7 տարի մարզվող մարզիկներ: Ընդամենը գիտափորձում և դիտումներում
(մարզումային և մրցակցական գործընթացներում) ներգրավված էին 90 մարզիկ:

Մանկավարժական գիտափորձի անցկացման համար ճշգրտվել
գիտափորձում մասնակցող խմբի կազմը, մշակվել պարապմունքների

օրացույցը, որոշվել մարզումային և մրցակցական բեռնվածությունների
ծավալը: 4,5 ամիս տևողությամբ մանկավարժական գիտափորձը իր մեջ
ներառում էր պատրաստության հետևյալ փուլերը բազային (հիմնային),
նախամրցակցական և մրցակցական:

ԳԻՏԱԿԱՆ ՆՈՐՈՒՅԹԸ: Ատենախոսության գիտական նորույթը կայանում
է ցիկլիկ մարզաձևերում մարզումային գործընթացի կառուցման սկզբունքի
նորովի մեկնաբանումը, որը ենթադրում է յուրահատուկ մարզական գործունեու-
թյան մոդելավորման համակարգ կենսաբանական հետադարձ կապի կիրառու-
մով և անհատականացման չափորոշիչների համալիր հաշվառում այդ
գործընթացում: Աշխատանքի գործնական փուլում ցուցաբերվել է համակարգ-
ված մոտեցում հատուկ մարզասարքի միջոցով հեծանվորդի մրցումներին
պատրաստության գործընթացի կառուցմանը:

ՏԵՍԱԿԱՆ ՆՇԱՆԱԿՈՒԹՅՈՒՆԸ: Իրականացված տեսական և փորձարա-

րական ուսումնասիրությունների արդյունքները նպաստեցին բացահայտելու և
հիմնավորելու մոդելավորող մարզումների կազմակերպման և կառուցման
հիմնախնդիրները, որոնք կիրառելի են ինչպես հեծանվային, այնպես էլ այլ
ցիկլիկ մարզաձևերում և նպատակաուղղված են ֆիզիկական բեռնվածու-
թյունների կառավարելիությանը և կարգավորմանը մարզիկի անհատական
առանձնահատկությունների հաշվառման հիման վրա:

ԿԻՐԱՌԱԿԱՆ ՆՇԱՆԱԿՈՒԹՅՈՒՆԸ: Մշակված և փորձարկված հեծանվոր-
դի մարզման մոդելավորող անհատականացված համակարգը թույլ է տալիս
նպատակաուղղված կարգավորել ուսումնամարզական գործընթացը՝ նախա-
պատրաստման տարբեր փուլերում շտկումներ ներմուծել մարզումային և
մրցումային գործունեության կառուցվածքում, կիրառել թեստավորող, ուսուցա-
նող համակարգ ինչպես հեծանվային, այնպես էլ այլ ցիկլիկ մարզաձևերում:
Մշակված և կառուցված հեծանվային սարքը ապացուցեց իր մեթոդական ու
գործնական նշանակությունը և հաջողությամբ ներդրվեց բարձրակարգ
հեծանվորդների մարզումային գործընթացում:

Փորձարարական փուլի ամփոփումը և փորձագիտական եզրակացու-
թյունները (հանրապետության առաջավոր մարզիկների և մարզիչ-մասնագետ-
ների շրջանում) հաստատում են մշակված մարզումային մեթոդիկայի կիրառա-
կան նշանակությունը:

ՏԵՍԱԿԱՆ ԵՎ ԿԻՐԱՌԱԿԱՆ ԴՐՈՒՅԹՆԵՐԻ ՀԻՄՆԱՎՈՐՎԱԾՈՒԹՅՈՒՆԸ ԵՎ
ՀԱՎԱՍՏԻՈՒԹՅՈՒՆԸ: Աշխատանքի արդյունքում ստացված տեսական դրույթ-
ները մշակվել և հիմնավորվել են բազմաթիվ գրականության վերլուծության և
տրամաբանական կառուցված գիտափորձերում ստացված արդյունքներից բխող
եզրակացություններից:

Հետազոտության մեթոդներն ընտրվել են փորձարարական գիտության
սկզբունքների համաձայն, գիտափորձի արդյունքները մշակվել են ժամանա-
կակից մանկավարժության, հոգեբանության և բժշկության բնագավառներում
ընդունված վիճակագրամաթեմատիկական ապարատի միջոցով, իսկ մոդելա-
վորող մարզումների գործընթացը կազմակերպվել է ֆիզիկական դաստիարա-
կության տեսության, ժամանակակից մանկավարժության, հոգեբանության,
կենսամեխանիկայի և այլ գիտություններում ընդունված չափանիշների
համաձայն:

Փորձարարական ուսումնասիրությունը կառուցվել է ֆիզիկական
դաստիարակության տեսության, սպորտի կենսամեխանիկայի, ֆիզիոլոգիայի և
հոգեբանության, ինչպես նաև հարակից բնագավառներում (էրգոնոմիկա,
ինժեներային հոգեբանություն, մարդու ֆիզիոլոգիա, անատոմիա և այլն)
ընդունված դրույթների, մեթոդոլոգիական սկզբունքների և գիտականորեն
հիմնավորված արդյունքների հիման վրա: Ինչպես նաև հաշվի են առնվել
Հայաստանի և միջազգային հեծանվային սպորտի ավանդույթները, պատմու-
թյունը և փորձագետների կարծիքները:

ՊԱՇՏՊԱՆՈՒԹՅԱՆ ԱՌԱՋԱԴՐՎՈՂ ԴՐՈՒՅԹՆԵՐԸ:
1. Տարբեր ուղղվածություն ունեցող մարզումային բեռնվածության

մոդելների կիրառման տեսական և փորձարարական հիմնավորումը (լաբորատոր
պայմաններում բեռնվածության կարգավորում), որը հանդիսանում է

6 7

© National Library of Armenia



բարձրակարգ մարզիկների պատրաստության համակարգի կատարելագործման

կարևորագույն միջոց:
2. Մշակված մոդելավորող մարզումների կառուցվածքը և կիրառվող

ախտորոշող մեթոդիկաների համալիրը, որոնք նման համադրումով և կենսաբա-

նական հետադարձ կապի ներդրումով կիրառվել են առաջին անգամ,

հանդիսանում են հեծանվորդի մարզական կատարելագործման տարբեր

փուլերի գիտամեթոդական հիմքը:
3. Հեծանվորդների ուսումնամարզական գործընթացի անհատականաց-

ման մշակված համալիրը կառուցված է բազմաթիվ գործոնների (կենսամեխա-

նիկական, մորֆոֆունկցիոնալ, հոգեբանական) հաշվառման միջոցով, որոնք

պայմանավորում են մարզիկի սպորտային նվաճումների աճը և նրա ֆիզիկական

ու հոգեկան ֆունկցիաների հարմարվողականությունը առաջարկվող տարբեր

պայմաններին:
4. Փորձարկված հեծանվորդի մարզումների մոդելավորման անհատա-

կանացված եղանակն ունի ակնհայտ կիրառական նշանակություն և
ապացուցված արդյունավետություն տարբեր ուղղվածություն ունեցող

բեռնվածությունների կառավարման գործընթացում:
ՀԵՏԱԶՈՏՈՒԹՅԱՆ ՀԱՎԱՍՏԻՈՒԹՅՈՒՆՆ ՈՒ ՓՈՐՁԱՔՆՆՈՒԹՅՈՒՆԸ:

Բազմակողմանի ուսումնասիրվել և վերլուծվել է հիմնահարցին նվիրված

մասնագիտական գրականությունը, որի հիման վրա կառուցվել է հետևողական

փորձարարական փուլը համապատասխան ժամանակացույցով (1999-2003թթ.):

Կատարվել է փորձագետային հարցում ՀՀ 14 մարզիչ-մասնագետների շրջանում,

իրականացվել է 2200 չափումներ, որոնց արդյունքները մշակվել են համապա-

տասխան մաթեմատիկավիճակագրական մեթոդի միջոցով: Ստացված արդյունք-

ները ներդրվել են բարձրակարգ հեծանվորդների պատրաստության համակար-

գում, ինչի մասին վկայում են 3 ներդրման ակտերը:
Հետազոտության հիմնական դրույթներն ու եզրակացությունները

քննարկվել են ֆիզիկական կուլտուրայի հայկական պետական ինստիտուտի ԳՀ

կենտրոնի և կիրառական մարզաձևերի ամբիոնի նիստերում և ներկայացվել

հանրապետական ու միջազգային գիտաժողովներում: Ատենախոսության

թեմայով հրատարակվել է 1 մեթոդական ցուցումներ, 2 հոդված, 6 թեզիս, որից 3-

ը միջազգային գիտաժողովներում:
ԱՏԵՆԱԽՈՍՈՒԹՅԱՆ ԾԱՎԱԼԸ ԵՎ ԿԱՌՈՒՑՎԱԾՔԸ: Ներկայացվող

ատենախոսական աշխատանքը շարադրված է 172 համակարգչային էջի վրա,

կազմված է ներածությունից, 5 գլուխներից, եզրակացություններից, գործնական

հանձնարարականներից, գրականության ցանկից, հավելված բաժնից:

Օգտագործված գրականության ցանկը կազմված է 164 աղբյուրներից:

Ատենախոսության տեքստում ներկայացված են 19 աղյուսակներ, 5 գծանկար-
ներ, 2 նկարներ, ներդրման 3 ակտեր:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ատենախոսության <<Ներածություն>> բաժնում հիմնավորվել է թեմայի
արդիականությունը, սահմանվել է հետազոտության առարկան և նպատակը,
բնութագրվել են հետազոտության վարկածը, մեթոդներն ու խնդիրները,
բացահայտվել են գիտական նորույթը, աշխատանքի տեսական և կիրառական
կարևորությունը, անձնական ներդրումը, ատենախոսության պաշտպանության
համար ներկայացվող հիմնական դրույթները:

ԱՌԱՋԻՆ ԳԼԽՈՒՄ՝ <<Բարձրակարգ մարզիկների պատրաստության
գործընթացում մոդելավորման և անհատականացման միջոցների կիրառման
հիմնահարցը>> խորագրով, վերլուծության են ենթարկվել եղած և ուսումնա-
սիրման համար մատչելի գրական սկզբնաղբյուրները, որոնք վերաբերում են
մարզիկների մրցումային ու մարզումային գործընթացներին և նրանց մոդելա-
վորմանը, հեծանվային սպորտում մարզումային ու մրցումային բեռնվածության
կարգավորմանը և ուսումնամարզական գործընթացում մարզիկների անհատա-
կան առանձնահատկությունների հաշվառմանը:

Գիտական գրականության վերլուծությունը (Ֆ.Գ.Ղազարյան,
Ա.Ա.Գրիգորյան, 1997; Г.С.Туманян, 1998; Վ.Բ.Առաքելյան, 2001) թույլ տալիս
եզրահանգել այն բանին, որ սպորտային գործունեությանը, որպես կանոն բնորոշ
են հետևյալ գծերը

1. Դրսևորելով մկանային ակտիվություն յուրահատուկ ձևերում,
սպորտային գործունեության ընթացքում հատուկ ֆիզիկական վարժություններ
կատարելիս, մարդը ստանում է ընդհանուր ֆիզիկական պատրաստություն և
համապատասխան ֆիզիկական կոփում:

2. Ֆիզիկական վարժություն կատարելու բարձր տեխնիկայի տիրապե-
տումը, որն ընտրված մարզաձևում մարզիկից պահանջում է հատուկ համակարգ-
ված և երկարատև մարզումներ, որոնց գործընթացում նա յուրացնում և
կատարելագործում է որոշակի շարժողական հմտություններ, զարգացնում է
տվյալ մարզաձևով պարապելու համար անհրաժեշտ ֆիզիկական որակներ (ուժ,
դիմացկունություն, արագաշարժություն, շարժումների ճարպկություն) և
բնավորության կամային գծեր (խիզախություն, վճռականություն, նախաձեռնու-
թյուն, հաղթանակի կամք և այլն):

3. Ընտրված մարզաձևում կատարելագործման ձգտումով ուղղված
որոշակի ձևի ֆիզիկական վարժություններում առավելագույն արդյունքների
հասնելը:

4. Սպորտային պայքարը, որը որպես գործունեության պարտադիր
բաղադրիչ մաս ձեռք է բերում հատուկ սուր բնույթ սպորտային մրցումների և
համակարգված մարզումների ժամանակ, որն օժանդակում է մարզիկի մոտ
ընդունակությունների զարգացմանը, ֆիզիկական ուժի առավելագույն լարմանը,
հուզական ապրումների մեծ ուժին և խորությանը, բոլոր հոգեկան պրոցեսների
լարվածությանը:

5. Ֆիզիկական և հոգեկան ուժի առավելագույն բացահայտումը,
հատուկ գիտելիքների և ունակությունների, շարժողական ընդունակությունների,
նրանց բարձր մակարդակի մշտական ապահովումը: Սպորտային գործունեու-
թյունը կապված դրանց հետ ձեռք է բերել բարդ կառուցվածք և ներկայումս իր
մեջ ներառում է ոչ միայն մասնակցությունը մրցումներին, այլև համակարգված
մարզական պարապմունքները:

6. Կտրուկ արտահայտված գիտակցված դրդապատճառներով ռեկորդ
սահմանելու ձգտումը, որը բացատրվում մեծ պատասխանատվության
զգացումով և գործողության մեջ առավել արդյունքի հասնելու նպատակով:

Ինչպես պրոֆեսիոնալ, այնպես էլ սիրողական հեծանվորդների մոտ
մարզումային և մրցակցական բեռնվածությունների դինամիկայի մասին
գրականության վերլուծությունը (E.В.Ердаков, С.М.Гайфулин, 1973;
Г.Г.Илларионов, 1983; В.Л.Марищук, Ю.М.Блудов, В.А.Плахтиенко,
Л.К.Серова, 1984) եզրահանգեց, որ աշխարհում՝ հեծանվասպորտում հիմնա-
կան միտումներն են հանդիսանում բեռնվածությունների ընդհանուր ծավալի
շեշտակի աճը, մրցումների քանակի անընդհատ ավելացումը և հատուկ
բեռնվածությունների լարվածության ավելի ու ավելի աճող բարձրացումը:
Այստեղից առավել բարձր, ռեկորդային արդյունքներ նվաճելու համար,
միանգամայն անհրաժեշտ են ճիշտ կառուցված մարզումներ, գերազանց
տեխնիկա և տակտիկա:

Հեծանվորդի մարզական գործունեության բեռնվածությունների
հիմնահարցին անդրադարձել է Ա.Ռոմանինը (1980), որը նշում է, որ բացառապես
ժամանակակից մեծ բեռնվածությունները հեծանվային սպորտի օրակարգում
առաջ են բերել մարզիկների արագ և արդյունավետ վերականգնման
հիմնահարցը, ընդ որում ոչ միայն ֆիզիկական, այլև հոգեբանական: Միևնույն
ընդհանուր գործընթացի՝ վերականգնման այս երկու կողմերը սերտ
փոխկապված են, սակայն ունեն սեփական, միայն իրենց բնորոշ
առանձնահատկություններ:

Քննարկելով մարզումային գործընթացի կառավարման մեխանիզմները,
ընդունված է առանձնացնել հետևյալ բաղադրիչները ա) կառավարելի օբյեկտի և
միջավայրի մասին տեղեկատվության համակարգը, որում նա գործում Է,

բ)ստացված տեղեկատվության վերլուծության միջոցը և նրա համեմատումը
մոդելային բնութագրումների հետ, գ) համակարգի օպտիմիզացիայի կառա-
վարելի որոշումները և հաջորդող գործողությունների պլանավորումը:

Սպորտում մրցակցական գործունեության մոդելների ստեղծման
ժամանակ կիրառվում են համեմատական, մասշտաբային և մաթեմատիկական
մոդելները:

Մոդելավորման հիմնահարցին անդրադարձել է Դ.Դոնսկոյը (1974), որը
նշում է, որ եթե այժմ դեռ հնարավոր են հանկարծակի հայտնություններ, ինչպես
օրինակ ցատկ բարձրության նոր ձևը (<<ֆոսբյուրի-ֆլոպ>>), ապա գլխավորը՝
սպորտային տեխնիկայի բարելավման մեջ, դա շարժումների համակարգերի
մոդելավորման օգնությամբ ավելի նպատակահարմար տարբերակների
պլանաչափ որոնումն է:

Սպորտային պատրաստության ժամանակակից պատկերացումը որպես
բարդ դինամիկ համակարգ, որտեղ կառավարող գործոն է հանդես գալիս
մարզիչը և նրա կողմից իրականացվող մանկավարժական ներգործությունը, իսկ
կառավարելի մարզիկը, նրա վիճակը և սպորտային գործունեությունը(C.M.Минаков, 1972; В.Н.Попков, 1977; А.В.Плащинский, 1979; В.И.Тхорев,1999 և ուրիշներ), ենթադրում կառավարման գործընթացի հիմնական
օրինաչափությունների քննարկում:

ԵՐԿՐՈՐԴ ԳԼԽՈՒՄ՝ <<Գիտափորձի կազմակերպման մեթոդոլոգիական
հիմնավորումը>> խորագրով, տրվում է գիտափորձի կազմակերպման մեթոդաբա-
նությունը, մոդելավորող գիտափորձում կենսաբանական հետադարձ կապի
չափորոշիչների օգտագործման մեթոդոլոգիական նախադրյալները, հետա-
զոտական մեթոդիկաները և գիտափորձի ընթացքը:

Աշխատանքում առաջադրված խնդիրների լուծման համար հետազոտու-
թյան տարբեր փուլերում օգտագործվել են եղած և մատչելի գիտական ու
գիտամեթոդական սկզբնաղբյուրների ուսումնասիրման, վերլուծության և
ընդհանրացման, տեսական վերլուծության, փորձագետային հարցման,
անատոմոմորֆոլոգիական ցուցանիշների ուսումնասիրման, անձի առանձնա-
հատկություններին վերաբերվող հոգեբանական, հոգեֆիզիոլոգիական և
շարժողական ընդունակությունների թեստավորման, ինչպես նաև մանկավար-
ժական դիտումների և մաթեմատիկական վիճակագրության մեթոդները:

Գրականության վերլուծությունը ցույց տվեց, որ այժմ <<Կենսաբանական
հետադարձ կապ>> կոչվող փորձարարական հետազոտությունների համար
հատկապես հիմնական խթան է հանդիսացել Ն.Միլլերի (1969) կողմից հրատա-
րակված հոդվածը: Հեղինակը նշում է, որ չնայած կենսաբանական հետադարձ
կապ (ԿՀԿ) հասկացողությունը հանդիսանում համեմատաբար նոր,

այնուամենայնիվ այն հենվում է գիտահետազոտական հիմնական օրենքների Գ
վրա:

Աշխատանքի փորձարարական մասը կազմակերպելիս մենք նույնպես
հիմք ենք վերցրել Ե.Պ.Իլինի (1983) կողմից առաջարկված ուրվագիծը, որտեղ
տեղեկատվությունը, որը հասնում է մարդուն կամ մարզիկին նրա կողմից
կատարված գործողություններից և գործունեության արդյունքներից, կոչվում է
հետադարձ կապ: Մարզիկի սպորտային գործունեությունը, այդ թվում նաև
ուսումնամարզական գործունեությունը շատ դեպքերում մարզիկի համար Ա Բ
լավագույն ձևով ներկայացված և արագ արտաքին տեսողական տեղեկատվու-
թյուն չի տալիս, իսկ մարզիչի տված հրահանգները <<արագ>>, <<դանդաղ>>,
<<ուժեղ>>, <<թույլ>> և այլն, որոնք քանակապես աստիճանանշված չեն, շոշափելի
արդյունք չեն բերում շարժողական հմտությունների տիրապետման կամ
կատարելագործման մեջ:

Նկար 1.-ում պատկերված է մեր կողմից կառուցված ԿՀԿ ուրվագիծը,
որը կիրառվել է հեծանվորդի մրցակցական և մարզումային գործունեությունը
մոդելավորող գիտափորձում: Դ

Պայմանական նշաններ

Ա՛- մարզիկ հեծանվորդ
Բ. մարզիչ կամ փորձարկող
Գ. հետազոտող-մոդելավորող համակարգ (հեծանվային մարզասարք,

համակարգիչ, մոնիտոր, գրանցող սարքեր, օդային հոսանք՝
հովհարիչ)

Դ հետադարձ երկկողմանի կապ

Նկար 1. Ամրակապիչներով, արգելակման համակարգով կահավորված
կառավարելի հեծանվադազգահի (ստենդի) ընդհանուր պատկերը և

կենսաբանական հետադարձ կապի (ԿՀԿ) ուրվագիծը

Ընդամենը գիտափորձում և դիտումներում
կան գործընթացներում) ներգրավված էին 90 մարզիկ:

Բոլոր փորձարկվող մարզիկները հետազոտվել
կան և մրցակցական շրջաններում (1999-2003թթ.)
թյունների զարգացման մակարդակի (շարժողական
մանկավարժական թեստավորում ըստ Վ.Պ.Օսադչիի,
զարգացման մակարդակի (մարդաչափություն) որոշման

(մարզումային

են
շարժողական

1980) և
համար:

և մրցակցա-

նախապատրաստա-
ընդունակու-

ընդունակությունների
ֆիզիկական

Մանկավարժական գիտափորձի անցկացման համար ճշգրտվել է.

գիտափորձում մասնակցող խմբի կազմը, մշակվել պարապմունքների
օրացույցը, որոշվել մարզումային և մրցակցական բեռնվածությունների ծավալը:
4,5 ամիս տևողությամբ մանկավարժական գիտափորձը իր մեջ ներառում էր
պատրաստության հետևյալ փուլերը բազային (հիմնային), նախամրցակցական
և մրցակցական:

Հետազոտության I փուլում մասնակցել են 32 հեծանվորդներից
ընտրված 16 մարզիկներ, որոնց առաջադրվել է հեծանվային ստենդի վրա
կատարվելիք, որակավորված հեծանվորդների պատրաստության մեթոդիկայում
ընդունված մարզումային բեռնվածությունների չորս ռեժիմներ մոդելավորող
մարզումային առաջադրանքներ

չափավոր ռեժիմ (ՉՄ-1)՝ աշխատանքը կատարվում է էներգոապահովման
խառը ռեժիմով, 150-ից մինչև 170զարկ/ր. սրտի կծկումների հաճախականու-
թյամբ (ՍԿՀ), 2 ժամ տևողությամբ:
ինտերվալային ռեժիմ (ԻՄ-1)՝ աշխատանքը կատարվում է հեծանվային
ստենդի վրա 2 ժամվա ընթացքում, մոդելավորելով 4 անգամ 10 կմ.
հատվածների կատարումով մարզումային բեռնվածություն մրցակցականին
մոտ արագությամբ, 170 զարկ/ր-ից ավելի ՍԿՀ-ամբ:
ուժային դիմացկունություն (ՈՒՄ-1)՝ հեծանվային ստենդի վրա մոդելավոր
վում է 2 ժամ տևողությամբ մարզումային բեռնվածություն ուղղված ուժային
դիմացկունության կատարելագործմանը: Աշխատանքը կատարվում է 3
հատվածների հաղթահարումով (3կմ., 5կմ., 8կմ.), որոնք մոդելավորում են
վերելքներ (ընթացք սարերի վրա), 160 զարկ/ր-ից բարձր ՍԿՀ-ամբ:
հատուկ դիմացկունություն (ՄՄ-1)՝ մոդելավորվում է մարզումային բեռնվա
ծություն հեծանվային ստենդի վրա ուղղված հատուկ (մրցակցական)
դիմացկունության զարգացմանը 25կմ.. տարածության հաղթահարումով,
կատարման մրցակցական և մրցակցականին մոտ արագությամբ, 170
զարկ/ր-ից բարձր ՍԿՀ-ամբ:

Մանկավարժական գիտափորձի 11 փուլում հետազոտությանը մասնակ-
ցել են 16 հեծանվորդներից ընտրված 8 խճուղային հեծանվորդներ փորձարա-
րական խումբ (փ.խ.): Խմբերի կազմավորման համար (փորձարարական և
ստուգողական) հիմնական չափանմուշներն են հանդիսացել տարիքը,
որակավորումը, մանկավարժական թեստավորման արդյունքները:

Մարզումային ծրագրի առանձնահատկությունը, որով մարզվել են
փորձարկվող հեծանվորդները (փ.խ.) հանդիսացել է երկու խմբերի համար
ընդհանուր և հատուկ մարզումային բեռնվածությունների նույնությունը, բայց ի
տարբերություն ստուգողական խմբի, փորձարարական խումբը մարզումային

պարապմունքները կատարել հեծանվային ստենդի վրա վերը նշված
աշխատանքի մոդելային ռեժիմներով (ՉՄ-2, ԻՄ-2, ՈՒՄ-2, ՄՄ-2), մարզումային
համալիրում ներառելով բնական պայմաններին առավելագույնս մոտեցված
պայմաններ մարզումային բեռնվածության խնդրին համապատասխանող
տեսագրառման ցուցադրում (մասնակցության էֆֆեկտ, աղմուկների էֆֆեկտ)
օդային հոսանք (հովհարիչ), աշխատանքի կատարման մեկնաբանություններ:

Աշխատանքի տվյալ փուլի առջև դրված նպատակի համաձայն, առաջադրանքի
կատարումը սկսելուց առաջ մեր կողմից անցկացվել է աշխատանքի ծավալների

կատարման մանրամասն հրահանգավորում և տրվել է համապատասխան

դիրքորոշում: Դիրքորոշման նպատակը կայացել է մարզումային կամ
մրցակցական գործունեության համար անհրաժեշտ հոգեբանական
տրամադրվածության ձևավորման մեջ: Դրանով իսկ մարզիկը տեղեկացվել է
գործունեության պայմանների և նպատակի մասին, ինչպես նաև հստակ
պատկերացրել է շեղող (ստրեսսոգեն) և նպաստող գործոնները, քանի որ
փորձարկողի կողմից կենսաբանական հետադարձ կապի պայմաններով,
կանոնավոր կերպով ներկայացվել տեղեկություն ուսումնամարզական
պարապմունքի կատարման ցուցանիշների (կատարման արագությունը, սրտի
կծկումների հաճախականությունը, ոտնակապտտման հաճախականությունը) և
մտցվել են շտկումներ բնական (մարզումային, մրցակցական) պայմաններին և
մրցումների կանոններին համապատասխան:

Մանկավարժական գիտափորձի ժամանակ, մրցակցական շրջանում,
որի տևողությունը կազմել է 4,5 ամիս, փորձարարական խումբը կատարել է
մարզումային և մրցակցական բեռնվածություն այնքան, որքան ստուգողական
խումբը, բայց ի տարբերություն ստուգողականի, փորձարարական խումբը

լաբորատոր պայմաններում՝ 10-օրյա միկրոցիկլի ընթացքում 3 անգամ
հեծանվային ստենդի վրա կատարել է առաջադրանքներ վերը նշված
պայմանների համալիրի և դիրքորուշումների կիրառմամբ (մոդելավորող համա-

պատասխան մարզումային և մրցակցական բեռնվածությունների ռեժիմները
ՉՄ-2, ԻՄ-2, ՈՒՄ-2, ՄՄ-2):

Մանկավարժական գիտափորձից առաջ և հետո անցկացվել են 25կմ.
ստուգողական անհատական մրցումներ տարածության հաղթահարման ժամա-

նակի գրանցումով:
Բոլոր հետազոտվողները (փ.խ., ս.խ.), որոնք մասնակցել են մանկա-

վարժական գիտափորձին, անցել են դիսպանսերացում հետազոտություններից

առաջ և հետազոտություններից հետո: Ստուգման արդյունքները մարզիկ-
հեծանվորդների առողջական վիճակի մեջ շեղումներ չեն հայտնաբերել:

ԵՐՐՈՐԴ ԳԼՈՒՄ՝ <<Հեծանվորդի մարզական գործունեության մոդելա-

վորող գիտափորձ>> խորագրով, բացահայտվում է տարատեսակ և հատուկ

14 15

© National Library of Armenia



մարզասարքերի կիրառման առանձնահատկությունները սպորտում, մասնա-

վորապես հատուկ մարզասարքերի կիրառումը հեծանվային սպորտում, ինչպես

նաև նկարագրվում է մեր կողմից ստեղծված հատուկ հեծանվային մարզասարքի

կառուցվածքը և կիրառման եղանակը:

Սպորտի բնագավառում հատուկ մարզասարքերի, տարբեր սարքավո-

րումների կիրառումը լայնորեն տարածված երևույթ է, նույնիսկ անհրաժեշ-

տություն է հատկապես այնպիսի մարզաձևերում, որոնք լինելով սեզոնային,

կապված են բնության երևույթների, եղանակի քմահաճույքների հետ:

Հեծանվասպորտը, որպես այդպիսին, նմանատիպ սարքերի լուրջ անհրաժեշտու-

թյուն ունի:
Ներկայումս սիրողական սպորտում լայնորեն տարածում են գտել

վելոէրգոմետրերի շատ տարատեսակներ, մարզասարքեր (մեխանիկական,

էլեկտրոմեխանիկական և էլեկտրոմագնիսական): Որքան էլ դրանք գրավիչ,

գեղեցիկ, թանկարժեք ու տեղեկատվական լինեն, միևնույն է դրանք մեզ համար

պիտանի չեն, քանի որ մարզիկը պետք է մարզումն անցկացնի իր սեփական

հեծանվով, որպեսզի չխախտվի նստվածքը և նրա առանձնահատկությունները:

Ուստի որպես մարզասարքի հիմք մեզ առավել նպատկահարմար է

ներկայանում գործարանային արտադրության հեծանվադազգահը, իհարկե նրա

վրա որոշակի նորամուծություններ կատարելուց հետո միայն:

Մեր դազգահի առավելություններից մեկը կայանում նրանում, որ
նրանով մարզվել, փորձարկումներ կատարել կարող են ինչպես փորձառու

հեծանվորդները, այնպես էլ սկսնակները, նույնիսկ ոչ հեծանվորդները, ընդ որում

յուրաքանչյուրն իր հեծանիվով, ինչը շատ կարևոր է: Այս հատկությունը շատ

առավելություններ ունի մյուս վելոէրգոմետրերի նկատմամբ: Այն կահավորված է

մետաղէ հուսալի ամրակապիչներով, որը հեշտությամբ հեծանիվը ֆիքսում

հեծանվադազգահի վրա, ինչը շահեկան է ոչ միայն ստատիկ չափումներ

անցկացնելու, հաշվարկներ կատարելու տեսակետից, այլև անվտանգությունն

ապահովելու առումով, քանի որ նշված դազգահներն ունեն շատ փոքր լայնակի

չափսեր և վայր ընկնելու հնարավորությունը մեծ է: Հետևաբար մեր կողմից

առաջարկվող ստենդի հեծանվադազգահի պարզ ու հեշտ օգտագործվող ամրա-

կապիչները, շահագործման ընթացքում մարզիկ-հեծանիվ-հեծանվադազ

կապը, այլ կերպ մարդ-մեքենա համակարգը ամբողջովին դարձնում են առավել

հուսալի, անվտանգ ու ապահով: Այս ամրակապիչը հնարավորություն է տալիս

ընդմիշտ հրաժարվել հեծանվային մարզասարքերից, որոնք աղավաղում էին

մարզիկների նստելադիրքը, խեղաթյուրում ոտնակապտտման տեխնիկան,

խախտում շնչառության ռիթմն ու հաճախականությունը:

Մեր հեծանվադազգահը կահավորված է արգելակման կարգավորվող

սարքով, որը կարող է գործարկվել ինչպես մարզիկի կողմից, եթե պարապմունքը

անհատական է, այնպես էլ մարզիչի կողմից կառավարման վահանակի միջոցով,
երբ մարզումը խմբակային է (թիմային):

Արգելակման համակարգը, կառավարելի լինելով, գործնականում
կարող ապահովել ցանկացած ռեժիմի աշխատանք: Այն, ընթացքում, շնորհիվ
զսպանակի, ցանկացած պահին, կարող է սահուն կերպով փոփոխվել:

Արգելակման համակարգի կառավարելիությունը մեզ մոդելավորման
լայն հնարավորություններ է տալիս (տեղից շարժվելու, մեկնարկային արագու-
թյուն զարգացնելու, դժվարին վերելքների, սրընթաց վայրէջքների անցման)
առանց դիմադրության ոտնակապտտման պայմաններում, ոտնակապտտումն
իրականացնելով ինչպես շրջանաձև, այնպես էլ իմպուլսային և այլ
եղանակներով:

Կարելի է անցկացնել անհատական հետապնդումով վազքի մոդելա-
վորում կիրառելով հետընթաց, հավասարաչափ և առաջընթաց մեթոդները:

Խճուղային վազքերի մոդելավորման անցկացումը առանձնապես բարդ
չէ, անհրաժեշտ է ունենալ ապագա մրցումների երթուղու պրոֆիլը տեսագրու-
թյունը:

ՉՈՐՐՈՐԴ ԳԼԽՈՒՄ <<Հեծանվորդ-մարզիկի առանձնահատկությունների և
նրա մարզական գործունեության ուսումնասիրության արդյունքները>>
խորագրով, բնութագրվում է հեծանվորդների մորֆոֆունկցիոնալ առանձնա-
հատկությունները, հեծանվորդի անձի հոգեբանական առանձնահատկություն-
ները, ինչպես նաև փորձագիտորեն ուսումնասիրվում և գնահատվում
հեծանվորդի մարզական գործունեության առանձնահատկությունները:

Ինչպես նշվում է մի շարք հետազոտություններում, կասկած չկա, որ
ձևաբանական բնութագրումները կարևոր են մարզական պրակտիկայի համար և
գիտական հիմքի վրա թույլ են տալիս անհատականացնել ուսումնամարզական
գործընթացը, ինչպես նաև անցկացնել սպորտային ընտրություն:

Ելնելով վերը ասվածից, խճուղային հեծանվորդների մորֆոմետրի-
կական բնութագրումների մեր հետազոտության նպատակը հանդիսացել է
հեծանվային ստենդի ստեղծումը (հաշվի առնելով վերը նշված չափանմուշները),
ինչը թույլ կտա մանկավարժական հետազոտությունների անցկացման պայման-
ները առավելագույն կերպով մոտեցնել բնական պայմաններին:

Աղյուսակներ 1., 2., 3.-ում ներկայացված են խճուղային հեծանվորդների
մարմնի համաչափությունները, մարմնի չափսերի և մարմնի տոտալ չափսերի
չափանմուշները:

Խճուղային հեծանվորդների մարմնի

Չափանմուշի
անվանումը

մարմնի քաշը (կգ.)
մարմնի երկարությունը սմ.)

կրծքի շրջագիծը (սմ.)

Խճուղային հեծանվորդների

Չափանմուշի
անվանումը

իրանի երկարությունը (սմ.)

ուսի երկարությունը (սմ.)

նախաբազկի երկարությունը(սմ.)

ազդրի երկարությունը (սմ.)
սրունքի երկարությունը(սմ.)

Խճուղային հեծանվորդների

Չափանմուշի
անվանումը

մարմնի քաշը մարմնի
երկարություն (գ./սմ.)
մարմնի քաշը իրանի
երկարություն (գ./սմ.)
կրծքի պարագիծ
մարմնի երկարություն (սմ.)
իրանի երկարություն
մարմնի երկարություն (սմ.).

տոտալ

ո

32
32
32

մարմնի

ո

32
32
32
32
32

մարմնի

ու

32

32

32

32

չափսերի չափանմուշները

X+ m(X)

67.62 + 1.04
175.09 + 0.84
90.52 + 0.78

չափսերի չափանմուշները

X+ m(X)

92.11 + 0.35
32.73 + 0.28
26.60 + 0.25
42.28 + 0.37
37.88 + 0.34

համաչափությունները

X+ m(X)

385.69 + 4.32

73.36 + 0.95

51.68 + 0.31

52.63 +0.19

Աղյ. 1.

5.86
4.78
4.41

Աղյ. 2.

1.98
1.58
1.39
2.09
1.92

Աղյ. 3.

24.45

5.37

1.74

1.06

դրսևորմանն ուղղված մեթոդիկաները, այնպես էլ հետազոտվող հեծանվորդների
հոգեֆիզիոլոգիական և հոգեդինամիկ առանձնահատկությունները որոշող
մեթոդիկաները:

Սպիլբերգեր-Խանինի մեթոդիկան թույլ տալիս էական ճշգրտումներ
անել անձի ինտեգրալային ինքնագնահատման որակի մասին՝ հանդիսանում է

արդյոք այդ ինքնագնահատման անկայունությունը իրավիճակային կամ
մշտական (հաստատուն), այսինքն անձնական:

Վերլուծելով աղյուսակում Սպիլբերգեր-Խանինի մեթոդիկայով բերված
ցուցանիշները մենք հանգել ենք հետևյալին

32 հետազոտվող մարզիկների մոտ ցածր անձնական և իրավիճակային
տագնապալիություն չի հայտնաբերվել:

Գիտափորձում մասնակցող հեծանվորդների անհատական-հոգեբա-
նական առանձնահատկությունները որոշել ենք Այզենկի թեստով, որը մարդու
անձնական գծերի որոշումն իրականացնում 2 հիմնական ուղղություններով
1)կայունություն (ինտրովերսիա) 2) անկայունություն (էքստրավերսիա):
3)երրորդ առանցքը ծառայում սրտի սանդղակը, որի հիմնական խնդիրն է՝

տեղեկացնել պատասխանների հավաստիության մասին: Այս սանդղակի ցուցա-
նիշը չպետք է գերազանցի 5 թիվը:

Միջին ցուցանիշները էքստրա-ինտրավերսիայի սանդղակով՝ 7-15 միա-
վոր է, իսկ նեյրոտիզմի սանդղակով՝ 8-16:

Ելնելով սրանից մենք ստացել ենք հետևյալ տվյալները
բոլոր հարցված մարզիկներից 77.3%-ը էքստրավերտ են և 22.7%-ը

ինտրավերտ:
Հեծանվորդների անձի առանձնահատկությունների թեստավորման

միջին թվաբանականները բերված են աղյ. 4.-ում:

Աղյ. 4.
Հեծանվորդների անձի առանձնահատկությունների

թեստավորման միջին թվաբանականները

Միջին Խանին-Սպիլբերգեր (տագնապ) Այզենկի թեստ
մեծություններ անձնական իրավիճակային է/Ի Ն/ՀԿ անկեղծ.

46,45 50,82 12,14 13,73 3,23

Գործունեության (հեծանվային սպորտ) յուրահատուկ պայմանները 5,89 5,14 1,88 3,19 1,07
մոդելավորող գիտափորձի գործընթացում օգտագործվել են ինչպես

m(x)
մարզիկների սպորտային բնագավառի անձնական առանձնահատկությունների 1,26 1,10 0,40 0,68 0,23

Միջին մակարդակը դրսևորվում է միայն 37%-ի մոտ, այն ժամանակ, երբ
ճնշող մեծամասնությունը՝ 63%, ունեն անձնական տագնապալիության բարձր
մակարդակ:

Այս տվյալները վկայում են այն մասին, որ տագնապալիության
մակարդակը մարզիկների մոտ բավականին բարձր է, այսինքն նրանց մոտ
տագնապ է առաջացնում ոչ միայն մրցակցական, այլև փորձարարական
իրավիճակը:

ՀԻՆԳԵՐՈՐԴ ԳԼԽՈՒՄ <<Մանկավարժական գիտափորձի արդյունքները և
վերլուծությունը>> խորագրով, բերվում են հեծանվորդի մարզումային և
մրցումային գործընթացները մոդելավորող գիտափորձի արդյունքները, ինչպես
նաև հետազոտությունների արդյունքների ընդհանուր քննարկումը:

Նախնական հետազոտությունների ընթացքում որոշվել է հեծանվորդ-
ների հիմնական շարժողական ընդունակությունների զարգացման մակարդակը,
աշխատանքի տարբեր ռեժիմներով (ՉՄ-1, ԻՄ-1, ՈՒՄ-1, ՄՄ-1) առաջադրված
մարզումային առաջադրանքները (ԳԼՈՒԽ 2) բնութագրող ցուցանիշները:

Բնական պայմանները մոդելավորող տարբեր պայմանների և միջոցների
օգտագործմամբ մոդելային մարզումային բեռնվածությունների (ՉՄ-2, ԻՄ-2, ՈՒՄ-

2, ՄՄ-2) կիրառման արդյունավետությունը որոշելու նպատակով անցկացվել է

մանկավարժական գիտափորձ:
Քննարկելով նախնական հետազոտություններում և մանկավարժական

գիտափորձում մոդելային մարզումային առաջադրանքների կատարումը
բնութագրող ցուցանիշները, կարելի նշել, որ մանկավարժական գիտափորձում
առաջարկված բոլոր ռեժիմներում նկատվում հավաստի բարձր ցուցանիշներ
մոդելային մարզումային և մրցակցական բեռնվածությունների (ՉՄ-2, ԻՄ-2, ՈՒՄ-

2, ՄՄ-2) կատարումը բնութագրող գրեթե բոլոր չափանմուշներից, ամենից առաջ
դա բեռնվածության կատարման միջին արագությունն է, սրտի կծկումների
հաճախականությունը, զարկերակային արժեքը (այլ կերպ անոթազարկը),
առաջադրված հատվածների հաղթահարման ժամանակը:

Մանկավարժական գիտափորձից առաջ և հետո անցկացվել է շարժողա-
կան ընդունակությունների մանկավարժական թեստավորում և ստուգողական
անհատական վազք 25 կմ. անջատ մեկնարկից:

Համեմատելով ստուգողական և փորձարարական խմբերի մանկա-
վարժական թեստավորման արդյունքները մենք հաստատեցինք, որ հետազո-
տություններն ավարտելուց հետո առաջադրված թեստերում տեղի են ունեցել
բարձրացման միտումով փոփոխություններ:

Ինչպես երևում է աղյուսակ 5.-ից, 25կմ. անհատական վազքի
արդյունքները խմբերում տարբեր են: Նախքան մանկավարժական գիտափորձը
սկսելը ստուգողական խմբում տարածության հաղթահարման ժամանակը

(արդյունքը) հավաստիորեն լավ է եղել և փորձարարական խմբի արդյունքին
զիջել է ընդամենը 69.76վ. (2.04%), (P < 0.001): Մանկավարժական գիտափորձն
ավարտելուց հետո երկու խմբերում էլ նկատվել է տարածության հաղթահարման
արդյունքների վիճակագրորեն հավաստի լավացում (ժամանակի նվազում):
Սակայն, եթե ստուգողական խմբում արդյունքը լավացել է 156.9վ. (P < 0.001),
ապա փորձարարականում փոփոխությունները եղել են նշանակալի՝ 244.6վ. (P <
0.001):

Մանկավարժական գիտափորձից հետո խմբերի միջև 25կմ.
տարածության հաղթահարման ժամանակի ցուցանիշում եղած տարբերությունը
կազմել է 157,46վ. (4.82%):

Աղյ. 5.
Մանկավարժական գիտափորձից առաջ և հետո 25 կմ. անհատական

վազքի հաղթահարման միջին ժամանակը հետազոտվող խմբերում (վ.)
ստուգողական խումբ փորձարարական խումբ

առաջ հետո առաջ հետո
3421.79 + 13.06 3264.89 + 11.07 3352.03 + 10.47 3107.43 + 8.52

2 3 4
տարբերությունների հավաստիությունը

-1-2 1-3 2-4 3 4 4
P<0.001 P<0.001 P< 0.001 P<0.001

Այսպիսով, մանկավարժական գիտափորձի արդյունքում հաստատվել է
բնական պայմանների ամբողջ համալիրը նմանակող մոդելային ուսումնա-
մարզական պարապմունքների գործնական կիրառման հնարավորության մասին
վարկածը ինչպես մրցակցական շրջանում, այնպես էլ պատրաստության բոլոր
փուլերում:

ԵԶՐԱԿԱՑՈՒԹՅՈՒՆՆԵՐ: Սույն հետազոտության արդյունքները հնարա-
վորություն են ընձեռում՝ անելու հետևյալ եզրակացությունները.

1. Տեսական վերլուծությունը և փորձարարական հետազոտությունը
եզրահանգեցին, որ ժամանակակից ցիկլիկ մարզաձևերում և հատկապես
հեծանվասպորտում բարձր մարզական նվաճումները ուղղակիորեն պայմանա-
վորված են ուսումնամարզական գործընթացի առավելագույն այնպիսի անհա-
տականացումով, որը նպաստում է ֆիզիկական բեռնվածության ճշգրիտ
կառավարմանը, ինչի արդյունավետ միջոցներից է հանդիսանում պատրաս-
տության տարբեր փուլերի մոդելավորումը:

2. Հեծանվորդի մարզական գործունեությունը մոդելավորող համալիրի
հիմնական օղակ հանդիսացող մարզասարքի (հեծանվադազգահի) կիրառումը
բացահայտել նրա ներդրման հետևյալ հիմնական գործոնների հաշվառման
անհրաժեշտությունը. մարզումային ու մրցակցական գործունեության կառուց-
վածքային առանձնահատկությունները և բնական պայմանների յուրահատկու-
թյունները, մարզիկ մարզասարք (մարդ-մեքենա) համակարգի չափանիշները,
ԿՀԿ սկզբունքի կիրառումը (մարզող և ախտորոշող սարքավորումների
փոխներգործությունը մարզիկի վրա):

3. Հաստատվել է, որ հեծանվորդի տարբեր ուղղվածության ուսումնա-
մարզական պարապմունքների մոդելավորման դեպքում առաջարկված բեռնվա-
ծությունների կատարման արդյունավետության գնահատման հիմնական
չափանիշներ են հանդիսանում՝ ֆիզիկական ցիկլիկ բնույթի աշխատանքի միջին
արագությունը, ոտնակապտտման հաճախականությունը և ֆունկցիոնալ
ցուցանիշներից սրտի կծկումների հաճախականությունն ու անոթազարկը
(զարկերակային արժեքը):

4. Արտաքին ներգործությունների նմանակումով մոդելային ուսումնա-
կան մարզումների կատարման մշակված պայմանները թույլ են տալիս
մարզումային բեռնվածությունները կատարել առավել նպատակաուղղված, ինչը
հաստատում են ֆիզիկական աշխատանքի կատարման ցուցանիշները
բարձրանում աշխատանքի կատարման միջին արագությունը, նվազում է սրտի
կծկումների հաճախականությունը, բեռնվածությունների առաջարկված բոլոր
տարբերակներում նվազում զարկերակային արժեքը:

5. Հեծանվորդի մարզական գործունեության մոդելավորման գործընթա-
ցի լիարժեք կազմակերպումը պարտադրում է հաշվի առնել մարզիկի անտրո-
պոմետրիկ չափանիշները (մարմնի տոտալ չափսերը և վերջույթների
երկարության համաչափությունները), նրա անձի առանձնահատկությունները,
մրցակցական ոճը, ֆիզիկական, տեխնիկական, տակտիկական և հոգեբանական
պատրաստականության աստիճանը, մրցման բնույթը (անհատական, թիմային),
մրցումային պայմանները (հեծանվահրապարակ, խճուղի և այլն):

6. Լաբորատոր պայմաններում առաջարկված պարապմունքների
կիրառմամբ մանկավարժական գիտափորձի ընթացքում նշանակալի բարձրացել
են հեծանվորդների հատուկ պատրաստականությունը արտացոլող մանկավար-
ժական թեստավորման ցուցանիշները: Փորձարարական խմբի ցուցանիշների
աճը գերազանցել ստուգողական խմբի ցուցանիշներին՝ արագություն,
արագային ուժի արագային բաղադրիչ, արագային ուժի ուժային բաղադրիչ,
ուժային դիմացկունություն:

6.1. Առաջարկված մոդելային ուսումնամարզական պարապմունքների
կիրառմամբ մանկավարժական գիտափորձի ընթացքում փորձարարական խմբի

մարզիկները 25 կմ. անհատական վազքում հասել են լավագույն արդյունքի, աճը
կազմել է՝ 7.3%, ստուգողական խմբի հեծանվորդների մոտ արդյունքը լավացել է
4.6%:

Ատենախոսությունը ավարտվում ֆիզիկական կուլտուրայի ուսուցիչ-
ներին և պատանի մարզիկների հետ աշխատող մարզիչներին հասցեագրված
գործնական հանձնարարականներով:

Ատենախոսության հիմնական դրույթները հրապարակվել են հեղինակի
կողմից հետևյալ աշխատություններում.
1. Ս.Վ.Հովհաննիսյան Հեծանվորդի գործունեության մոդելավորման հոգե

բանական չափանիշների ուսումնասիրություն. - Սպորտի հոգեբանություն, -
Միջազգային սեմինար, - թեզիսներ, - սպորտի կիրառական հոգեբանություն.
- Երևան. - 2000. - էջ 33

2. L.H.Avoyan, T.A.Sofyan, S.V.Hovhanniayan Application of the biological
retroactive connection in the process of competitive stress control. - շշոd
international conference STAR, - Palma de Mallorca Balearic Islands (Spain), -
12-14 July, 2001, p. -12

3. H.M.Avanesyan, S.V.Hovhannisyan The psychological aspects of applying a
cycletrack in the training process of a bicyclist. - 6th Annual Congress of the
EUROPEAN COLLEGE of SPORT SCIENCE PERFECTIVES and PROFILES,
Cologne 24-28 July 2001 15th Congress of the German Society of Sport
Science Hosted by the German Sport University Cologne., p. - 185

4. С.В.Оганесян Адаптация поведения спортсмена к предельно
возможным режимам физической нагрузки. - Вестник. МАНЭБ. No 6.
(42) вып. 2. СПб, Ереван, 2001. - с. 157

5. Ս.Վ.Հովհաննիսյան Հեծանվորդի մարզումային և մրցակցական գործունեու-
թյան մոդելավորման սկզբունքները./մեթոդական ցուցումներ. - Երևան. -
2004. - 59էջ

6. Ս.Վ.Հովհաննիսյան Հեծանվորդների հատուկ պատրաստության գործընթացի
կատարելագործումը մոդելավորող գիտափորձում. Ֆիզիկական
կուլտուրայի հայկական պետական ինստիտուտի երիտասարդ
գիտնականների ժողովածու. - Երևան. - 2004. - էջ 15

ОГАНЕСЯН СААК ВИУЛОВИЧ

ИНДИВИДУАЛИЗАЦИЯ СИСТЕМЫ МОДЕЛИРУЮЩИХ ТРЕНИРОВОК
В ВЕЛОСИПЕДНОМ СПОРТЕ

Диссертация на соискание ученой степени кандидата педагоги-
ческих наук по специальности 13.00.02. -- "Методика преподаваниявоспитания" /физическая культура/.

Защита состоится 28-го декабря 2004r., в 1400 Ч. на заседании
специализированного Совета 020 при Армянском государственном педа-
гогическом университете им. Х.Абовяна по адресу: Ереван, Ханджяна, 5.

РЕЗЮМЕ

АКТУАЛЬНОСТЬ. Анализ современних крупных соревнований
свидетельствует о том, что спорт трансформировался в профессиональный
ВИД деятельности, a спортивное соперничество преобразилось в проти-
востояние научных и высокотехнологичных подходов к дозированию
тренировочных нагрузок и в целом к подготовке атлетов. При этом
возростает ответственность армянских спортсменов, которым необходимов подобных условиях отстаивать спортивную честь страны.

Изучение литературных источников указывает на то, что годовойобъем в циклических видах спорта и, в частности, в велосипедном спорте
постоянно возростает, a высокие спортивные результаты обусловлены
продолжительными тренировками, предъявляющими особые требования кфизической и психической выносливости спортсмена (С.Б.Беляев,
С.М.Гордон, 1983; Б.П.Преварский, 1984).

Исследования последних лет (R.B.Edmund, 1995; Ф.Г.Казарян,
А.А.Григорян, 1997: А.Е.Власов, В.Г.Никитушкин, 2000) свидетельствуют о
том, что в системе подготовки спортсменов высокого класса важное место
отводится вопросам адекватной оценки и регуляции тренировочных
нагрузок и, соответственно, индивидуализации указанного процесса.
Своевременность диссертационного исследования заключается в продик-тованной необходимости внедрения универсального тренажерного
устройства в учебно-тренировочный процесс подготовки велосипедистов.

Методологической основой исследования явилось то, что
модельный характер современной науки, когда конструирование и

изучение реальных объектов является основным методом научного
познания, a моделирующие устройства могут применяться как в
дидактических, так и исследовательских целях.

НАУЧНАЯ НОВИЗНА заключается теоретическом и эксперимен-
тальном обосновании нового подхода к процессу моделирования
тренировочных занятий в циклических выдах спорта и систематизации
критериев индивидуализации подготовительного процесса в велоспорте с
внедрением разработанного автором тренирующего устройства.

ТЕОРЕТИЧЕСКАЯ и ПРАКТИЧЕСКАЯ ЗНАЧИМОСТЬ. Проведен-
ное исследование способствовало выявлению и обоснованию проблемы
организации и структуирования моделирующих тренировок, позволяющих
целенаправленно управлять физическими нагрузками как велоспорте, так
и в родственных циклическых видах спорта.

Разработанная апробированная система моделирующих трени-
ровок с учетом индивидуальных особенностей велосипедиста (морфофунк-
циональных, физиологических и психологических) способствует научно-
обоснованной коррекции различных этапов подготовительного процесса
высококвалифицированных велосипедистов.

Сконструированный экспериментально проверенный трениро-
вочный стенд велосипедиста, внедренный в учебно-тренировочный
процесс сборной команды PA, ВЫЯВИЛ его диагностическую и методи-
ческую значимость.
ДОСТОВЕРНОСТЬ ОБОСНОВАННОСТЬ ПОЛУЧЕННЫХ ДАННЫХ.
Обеспечены использованием аппарата объективных методов исследо-
вания, достаточным объемом обследованного контингента -- 90 человек
(2200 измерений), продолжительностью педагогического эксперимента, a
также методами статистического анализа.

